Հ Ա Շ Վ Ե Տ Վ ՈՒ Թ Յ ՈՒ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԵՏԻԿԱՅԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԸՆԹԱՑՔՈՒՄ ԳՈՐԾՈՒՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ԳԵՐԱԿԱ ԽՆԴԻՐՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ
           ՀՀ կառավարության 2014 թվականի ընթացքում գործունեության միջոցառումների ծրագրում էներգետիկայի և բնական պաշարների ոլորտների մասով ներառված էին թվով 6 միջոցառումներ, որոնց վերաբերյալ համապատասխան առաջարկությունների նախագծերը սահմանված կարգով ու ժամկետներում ներկայացվել  են ՀՀ կառավարության քննարկմանը: 
         Ինչպես միջոցառումների նշված քանակից, այնպես էլ Ծրագրից դուրս  ներկայացվել և քննարկումների արդյունքներով ընդունվել են  ՀՀ վարչապետի 39 և ՀՀ կառավարության 32 որոշումներ, ՀՀ կառավարության 2 արձանագրային որոշում: 
*  *  *


Էներգետիկայի և բնական պաշարների ոլորտներով ՀՀ կառավարության 2014 թվականի ընթացքում գերակա խնդիրների իրականացման արդյունքները բերված են ստորև. 
Տարածաշրջանային ինտե​գրացում
· Իրան-Հայաստան 400 կՎ լարման էլեկտրա​հա​ղորդ​ման օդային գծի կառուցման նպատակով հողատարածքների ձեռքբերում, հենասյուների հիմքերի հողային և բետոնային աշխատանքների իրականացում 

ՀՀ կառավարության 28.08.2014թ. № 923-Ն որոշմամբ, ֆիզիկական անձանց սեփականություն հանդիսացող 166 հողակտորների նկատմամբ ճանաչվել է բացառիկ` գերակա հանրային շահ:
2014թ.-ին ձեռք են բերվել 421 հողակտորներ, որից 415-ը պետական և համայնքային, 6-ը` ֆիզիկական անձանց հողակտորներ: Համապատասխան մարզպետարանների և համայնքների հետ շարունակվում է հողերի կատեգորիաները փոխելու և դրանց մի մասը սեփականության իրավունքով ձեռք բերելու գործընթացը: 

Հաշվետու ժամանակահատվածում հենասյունների հիմքերի հողային և բետոնային աշխատանքեր չեն իրականացվել, քանի որ ՀՀ ԷԲՊՆ-ի իրավասություններից դուրս գտնվող  բանկային խնդիրների պատճառով Իրանի արտահանման զարգացման բանկը կասեցրել է ծրագրի ֆինանսավորումը: 

2014թ. դեկտեմբերի 15-16-ը հայ-իրանական միջկառավարական հանձնաժողովի 12-րդ նիստի շրջանակներում տեղի ունեցած քննարկումների արդյունքում սկզբունքորեն կարգավորվել են ԻԱԶԲ-ի վարկի և «Սանիր ՖԶԵ»-ի փոխառության մասով ապահովագրական վճարների հարցերը, վերջնական կարգավորման փուլում է «Մելլաթ» բանկում ակրեդիտիվի բացման հարցը, որից անմիջապես հետո պետք է վերսկսվի ծրագրի ֆինանսավորումը:  
·  Վրաստան-Հայաստան 400 կՎ լարման էլեկտրա​հաղորդման օդային գծի կառուցման ֆինանսավորման համաձայնագրի ստորագրման համար նախապատրաստական աշխատանքների իրականացում

Ավարտվել է FICHTNER խորհրդատվական ընկերության կողմից ծրագրի իրականացման տեխնիկատնտեսական հիմնավորումը /ՏՏՀ/:

Ծրագրի ամբողջ արժեքը, ըստ FICHTNER խորհրդատվական ընկերության նախնական գնահատման, կազմում է 326,9 մլն եվրո, որի 10 %-ը վրացական կողմինն է: Նախատեսվում է ծրագրի առաջին փուլն ավարտել 2018թ.-ին: Ծրագրի առաջին փուլի արժեքը, ըստ ՏՏՀ կազմում է մոտ 105,0 մլն եվրո: 
Ծրագրի առաջին փուլի իրականացման նպատակով 2014թ. դեկտեմբերի 9-ին KfW բանկի, ՀՀ ֆինանսների նախարարության և «ԲԷՑ» ՓԲԸ-ի միջև կնքվել են «Կովկասյան էլեկտրահաղորդման ցանց I (Հայաստան-Վրաստան հաղորդիչ գիծ/ենթակայաններ)» ծրագրի վարկային և ծրագրային համաձայնագրեր` 75,0 մլն եվրո և 10,2 մլն եվրո գումարի չափով: Նախատեսվում է նաև դրամաշնորհային ներդրում ծրագրում՝ մինչև 10,0 մլն եվրոյի չափով, որը կհատկացվի Եվրամիության Հանձնաժողովի կողմից Հարևանության Ներդրումային Գործիքի («NIF») ներքո: Բացի այդ, Վարկառուի և Եվրոպական Ներդրումային Բանկի («ԵՆԲ») միջև նախատեսվում է ստորագրել վարկային համաձայնագիր մինչև 10,0 մլն եվրոյի չափով:

KfW բանկի հետ քննարկումներ են տարվում ծրագրի երկրորդ փուլն առաջին փուլին զուգահեռ իրականացնելու վերաբերյալ:

ՀՀ-ում ԳԴՀ դեսպանությունն իր 2014թ. դեկտեմբերի 19-ի հայտագրով հայտնել է, որ ԳԴՀ կառավարությունը Վերականգնման վարկերի բանկի միջոցով «Կովկասի էներգետիկ միություն II (Հայաստան-Վրաստան էլեկտրահաղորդման գիծ, բարձրավոլտ էլեկտրակայաններ)» ծրագրի համար տրամադրելու է մինչև 100,0 մլն եվրո արտոնյալ վարկ, որի հետ կապված` 2015թ. հունվար ամսին ակնկալվում է բանկի փորձագետների այց Հայաստան:    
Հայկական ԱԷԿ-ի նոր էներգաբլոկի կառուցում
· Հայկական ԱԷԿ-ի նոր էներգաբլոկի կառուցման համար ներդրողների ներգրավման ուղղությամբ բանակցային գործընթացի շարունակում

ՀՀ կառավարության  2014թ. մայիսի 19-ի թիվ 511-Ա որոշման 2.2.8.1.կետի համաձայն` Հայկական ատոմակայանի նոր էներգաբլոկի կառուցման ուղղությամբ կատարվող աշխատանքների մեկնարկը նախատեսված է 2018 թվականին, իսկ համաձայն ՀՀ կառավարության 2014թ հուլիսի 31-ի թիվ 836-Ն որոշման՝  Հայկական ԱԷԿ-ի` մինչև 1000 ՄՎտ հզորության նոր միջուկային էներգաբլոկի շահագործման հանձնումը նախատեսված է 2026 թվականին:

Ելնելով ՀՀ կառավարության վերոնշյալ որոշումների ժամկետներից, ՀՀ էներգետիկայի և բնական պաշարների նախարարությունը վերանայում է ՀՀ-ում նոր միջուկային էներգաբլոկի նախագծի հիմքում դրված սկզբունքային դրույթները, նկատի ունենալով, որ միջուկային էներգաբլոկ​ների միջազգային շուկայում ի հայտ են եկել փոքր և միջին հզորության ռեակ​տորներով կահավորված առաջարկներ: Սկզբունքային դրույթների վերանայ​մանը զուգահեռ շարունակվում են բանակցությունները ռուսական կողմի և այլ հնարավոր ներդրողների հետ: 
ԱՄՆ ՄԶԳ-ի աջակցությամբ կատարվել է միջուկային ռեակտորների միջազգային շուկայում առկա  միջին և փոքր  հզորության ճմշումային ռեակտորներով կահավորված ԱԷԿ-ների վերլուծություն և ՀՀ էներգետիկ համակարգի նվազագույն ծախսերով զարգացման ծրագրի վերանայում: Վերջինս քննարկվել է 2014թ. նոյեմբերի 28-ին` ներգրավելով շահագրգիռ գերատեսչություն​ների և միջազգային ֆինանսական կազմակերպություն​ների ներկայացու​ցիչ​ներին:  

2015թ.-ին նախատեսվում է մշակել ՀՀ-ում նոր միջուկային էներգաբլոկի կառուցման պլան-ժամանակացույց, որում ամփոփված կլինեն մինչ օրս կատարված աշխատանքները և կսահմանվեն միջուկային էներգաբլոկի կառուցման հիմնական փուլերի իրականացման ժամկետները:
Հայկական ԱԷԿ-ի N 2 էներգա​բլոկի` լրացուցիչ ժամկետում շա​հագործման նախապատրաստում
· Հայկական ԱԷԿ-ի N 2 էներգաբլոկի սարքավորում​ների և շինությունների զննման և մնացորդային ռե​սուրսի գնահատման աշխատանքների իրականացում 

2014թ դեկտեմբերի 20-ին ստորագրվել է «Հայաստանի Հանրապետության կառավարության և Ռուսաստանի Դաշնության կառավարության միջև Հայկական ատոմային էլեկտրակայանի երկրորդ էներգաբլոկի շահագործման ժամկետի երկարաձգման համագործակցության մասին» Համաձայնագիրը: Համաձայնագիրն ուժի մեջ մտնելուց հետո Կողմերը կնշանակեն լիազորված կազմակերպություններին: 

ՀՀ և ՌԴ ֆինանսների նախարարությունները մշակել են «Հայկական ԱԷԿ-ի երկրորդ էներգաբլոկի շահագործման ժամկետի երկարաձգման աշխատանքների իրականացման նպատակով ՀՀ կառավարությանը արտահանման վարկի տրամադրման մասին» ՀՀ և ՌԴ կառավարությունների միջև Համաձայնագիրը, որը նախատեսվում է ստորագրել 2015թ. հունվարին:

Վարկային Համաձայնագրի ուժի մեջ մտնելուց հետո լիազորված կազմակերպությունների միջև կստորագրվի շրջանակային պայմանագիր՝ Հայկական ԱԷԿ-ի երկրորդ էներգաբլոկի շահագործման ժամկետի երկարաձգման աշխատանքների իրականացման համար:
Հայաստանի Հանրապետության գազամա​տա​​կարարման համակարգի գործունեությունն ուսումնասիրող ՀՀ Ազգային ժողովի ժամանա​կավոր հանձնաժողովին և ՀՀ վարչապետի որոշմամբ ստեղծված աշխատանքային խմբին աջակցություն
· Հայաստան ներկրվող բնական գազի ջերմատվության մեծությունը որոշելու նպատակով նմուշառումների և փորձարկումների գործընթացին աջակցություն

Ի պատասխան ՀՀ գազամա​տա​​կարարման համակարգի գործունեությունն ուսումնասիրող ՀՀ ԱԺ ժամանա​կավոր հանձնաժողովի 02.04.2014թ. NԵ-4, 09.07.2014թ. NԳՀ-Ե-17, 18.09.2014թ.  NԳՀ-Ե-23 և 11.11.2014թ. NԳՀ-Ե-42 գրությունների՝ ՀՀ էներգետիկայի և բնական պաշարների նախարարությունը համապատասխանաբար իր՝ 29.04.2014թ. N01/19.2/1553-14, 02.06.2014թ. N01/19.2/2099-14, 23.07.2014թ. N02/19.1/2968-14, 27.09.2014թ. N02/19.1/4106-14 և 20.11.2014թ. N01/19.1/5233-14 գրություններով ներկայացրել է պահանջվող տեղեկատվությունները:

